
SAMORKA
Samorka eru samtök orku- og veitufyrirtækja á Íslandi. Innan 
samtakanna starfa fráveitur, hitaveitur, vatnsveitur, 
raforkuframleiðendur, raforkusalar og flutnings- og 
dreifingaraðilar raforku

Alþingi
Efnahags- og viðskiptanefnd

25. nóvember 2020

Umsögn Samorku um tilllögu til þingsályktunar um árangurstengingu kolefnisgjalds, 52. mál.

Með vísan í umsagnarbeiðni efnahags- og viðskiptanefndar frá 11. nóvember síðastliðnum, þá veita Samorka, 
samtök orku- og veitufyrirtækja hér umsögn um þingsályktunartillögu um árangurstengingu kolefnisgjalds.

Í þingsályktunartillögunni kemur fram að Alþingi feli „fjármála- og efnahagsráðherra í samráði við umhverfis- og 
auðlindaráðherra að leggja fram frumvarp til breytinga á kolefnisgjaldi á þá leið að gjaldið hækki eða lækki í 
samræmi við árangur við að uppfylla skuldbindingar Íslands samkvæmt Parísarsamningnum árið á undan 
álagningu þess og markmið við að ná kolefnishlutlausu Íslandi fyrir 2040.".

Samorka tekur ekki afstöðu til hækkunar eða lækkunar kolefnisgjalds -  en tekur vel í þá megináherslu að aðgerðir 
stjórnvalda taki mið af því hvernig gangi að uppfylla skuldbindingar Íslands í loftslagsmálum. Þar er sérstaklega 
tækifæri falið í því að horfa til ívilnana og styrkja sem stjórnvöld standa fyrir. Gott dæmi um þetta eru ívilnanir 
til kaupa á hreinorkubifreiðum. Þar hefur undanfarin ár farið fram mikil umræða um hversu lengi þær ívilnanir 
eigi að vera til staðar. Samorka hefur haldið fram því sjónarmiði að ekki eigi að minnka eða hætta með þessar 
ívilnanir fyrr en fyrir séð er að þjóðin standi við skuldbindingar sínar í loftslagsmálum.

Á ársfundi Samorku í september 2020 voru kynntar greiningar sem sýndu fram á það að til að standast 
skuldbindingar Parísarsamningsins, þá þyrfti síðasti jarðefnaeldsneytisbílinn að hafa verið þegar seldur hérlendis. 
Greiningar leiddu einnig í ljós mikilvægi þess að hafa næga græna orku í framboði fyrir orkuskiptin, til framtíðar 
litið, því mikla raforku þarf til þess að koma í staðinn fyrir hið mikla magn jarðefnaeldsneytis sem þjóðin notar. 
Samorka leggur áherslu á að stjórnvöld horfi til þessa þegar ákveðnar eru ívilnanir og styrkir til orkuskipta. Það 
er langt í land með að þjóðin geti náð að standast skuldbindingar sínar í loftslagsmálum -  fjárhæðir og umfang 
ívilnana ættu að taka mið af því.

Samtökin óska eftir að fá að koma á fund nefndarinnar og ræða áherslur samtakanna. Að auki vísast til umsagna 
aðildarfyrirtækja Samorku.

Virðingarfyllst, f.h Samorku

Sigurjón Norberg Kjærnested, forstöðumaður.

